
Ǝnyɔnudisa
Amǝdɔɖiɖa Pɔlu i ŋrɔ wema ǝla ɖiɖa Filemɔɔ̀ (v1:1). Gàkpamǝ i ì lǝ i ŋrɔ wema

a. Filemɔɔ̀ a xɔs̀ǝtɔ i ì nyi, i nɔnɔ kolɔsǝ, i xɔs̀ǝtɔ wo va bɔ nɔ dǝ ye xomǝ. Filemɔɔ̀
wɔ hwàsì ɖeka ɖɛ, i wo yɔ nǝ ɛ bǝ Onezimù. Onezimù si lǝ y'egan gbɔ. Ǝ́ va do ǝgo
Pɔlu lǝ gàkpamǝ, i Pɔlu nu Mawunyɔ nǝ ɛ, i ì trɔzun xɔs̀ǝtɔ. Ǝ́ dǝ nǝ alɔ Pɔlu lǝ
gàkpa a mǝ. Lǝ wema a mǝ a, Pɔlu lǝ dǝ akpǝ nǝ Filemɔɔ̀ bǝ na trɔ xɔ Onezimù.
Ǝnyɔta kǝ ji Pɔlu kǝnu do lǝ wema mǝ awo kǝ: Sǝ kǝ; ɖeka nyinyi lǝ xɔs̀ǝ mǝ.

Cocomǝ kǝ wema a hǝn awo kǝ
Pɔlu ci Filemɔɔ̀ ɖiɖa(1:3)
-Pɔlu do akpǝ nǝ Mawu nǝ rɔnrɔn kidǝ xɔsǝ kǝ Filemɔɔ̀ wɔɖɛ a (4-7)
-Pɔlu dǝ akpǝ nǝ Filemɔɔ̀ bǝ na xɔ Onezimu (8-22)
-Pɔlu tu ǝta nǝ wema a (23-25)

Amǝcici

1 1Ǝnyǝ Pɔlu, kǝ nyi ǝgàsǝntɔ cagbǝ Yesu Kriso kǝ ŋ lǝ sǝn a tɔ a, kidǝ mìa nɔvi
Timɔte mi lǝ ci mi. Ŋ ŋrɔ wema ǝla ɖiɖa ǝwo Filǝmɔɔ,̀ kǝ nyi mìa hadɔwɔtɔ

vǝvǝ a. 2Ŋ gbǝ lǝ ŋrɔ ɛ ɖiɖa Apya mía nɔvi nyɔrun a, kidǝ Akipǝ kǝ wɔ nǝ àhwà
d'ǝdu kidǝ mí a; wema a gbǝ nyi ǝh̀a kǝ bɔnɔ dǝ taa xo mǝ a tɔ. 3Mawu mìa Dada
kidǝ Àxotɔ Yesu Kriso, nà na afǝnu, kidǝ fàfa mi!

Rɔnrɔn kidǝ xɔs̀ǝ Filǝmɔɔ̀ tɔ
4Gaɖǝsiaɖǝmǝ nǝ ŋ lǝ xoɖǝ a, ŋ ɖonǝ ŋ ǝwo Filemɔɔ, i na do akpǝ nǝ tiin Mawu,

5ɖo ŋ sǝ rɔnrɔn kǝ ǝ wɔɖɛ nǝ xɔs̀ǝtɔ wo see a, kidǝ xɔs̀ǝ kǝ ǝ wɔɖɛ nǝ Àxotɔ Yesu
a. 6Ŋ byɔ nǝ Mawu bǝ xɔs̀ǝ kǝ dɔn mi dǝ ǝdu a, na wɔ ǝd̀ɔ lǝ ǝwo mǝ, ǝnǝ a,
xɔs̀ǝ hunna na wɔ nǝ wo a dǝsi ǝnyɔɛ kǝ mi wɔ ɖɛ lǝ Kriso mǝ awo see nyɔŋ̀gbin.
7Àdodo a, nɔvinyǝ, rɔnrɔn kǝ ǝ wɔ ɖɛ a do jìjɔ̀ ŋ taŋ, i gbǝ dǝ ŋusǝn ŋ, ɖo ǝ wɔ i
jimǝ fa nǝ xɔs̀ǝtɔ wo.

Pɔlu byɔ afǝnu nǝ Onezimù
8Ŋ ka a byɔ ǝnu ɖeka ǝwo. Lǝ Kriso mǝ a, ŋ wɔ àcɛ ɖɛ i a nu ǝnu kǝ ǝ ɖo a wɔ

a n'ǝwo, 9Vɔ̀ a, cagbǝ rɔnrɔn tɔ i ŋ ka byɔ ǝnu ɖǝka ǝwo. Ǝnyǝ Pɔlu kǝ nyi amǝ
cincin, i lǝ gakpamǝ ɖɛ ifia cagbǝ Yesu Kriso kǝ ŋ lǝ sǝn a tɔ a. 10Ŋ lǝ byɔ afǝnu
ɖeka lǝ ǝgbɔ ǝwo nǝ Onezimù. Ǝ́ trɔzun ǝvinyǝ lǝ Yesu Kriso mǝ lǝ gakpamǝ lela
vɔ. 11Ɖɛɖeca a, ŋ́ nyi ǝnuɖǝ wɔnu nǝ ǝwo o, vɔ̀ a, ifia a, ǝ́ nyi ǝnu wɔnu nǝ ǝnyǝ
kidǝ ǝwo ca. 12Ŋ trɔ ɛ ɖiɖa ǝwo, ya kǝ ŋ rɔn kidǝ tiinye see a. 13Ǝ jro ŋ bǝ na nɔ
ǝgbɔnyǝ lela, i a lǝ dǝ alɔ ŋ dǝ tɔɔ toho, lǝ gàkpa ǝla kǝ mǝ ŋ lǝ, cagbǝ ǝŋǝnyɔɛ a tɔ
a. 14Vɔ̀ a, nyǝ ŋ́ ji i a wɔ ǝnuɖǝ ma na byɔ ǝgbǝ ǝwo o, nyǝ ŋ́ ji bǝ na wɔ ǝnyɔɛ ŋ
d'ǝganŋ o, vɔ̀ a, na wɔ ɛ kidǝ ǝwo ŋta ǝjromǝnu. 15Ǝtanyɔ a, Onezimù co gbǝ ǝwo
ɖɛ nǝ gàmǝ hwɛɖeka, cagbǝ nǝ ǝ va kpɔ ɛ a, na nɔ ǝgbɔwo tɛgbɛɛ. 16 Ifia a, ŋ gbǝ
nyi hwasi gbale o, vɔ̀ a, ǝ́ gbǝ wugan hwasi. Nɔvi vǝvǝ i ì nyi! Ǝ́ nyi amǝ vǝvǝ ŋ, vɔ̀
a, a gbǝ nyi amǝ vǝvǝ n'ǝwo wu ǝnya, ɖo tɔɔ hwasi i ì nyi, i gbǝ nyi tɔɔ nɔvi lǝ
Àxotɔ Yesu mǝ. 17Yeidɔ, nǝ ǝ nya bǝ ŋ nyi tɔɔhadɔwɔtɔ lǝ Mawu mǝ a, xɔ ɛ sigbǝ
aa xɔ nyǝ ŋta ǝnǝ. 18Nǝ i jǝ àgɔ,̀ nɔmi nǝ ì ɖu ǝfǝn ɖǝ d'ǝwo a, na rɛn ɛ d'ǝkɔ ŋ.
19Ǝnyǝ ŋta Pɔlu i ŋrɔ wema ǝla kidǝ tiìn lɔ: Ǝnyǝ ŋta naa tu ǝfǝn a n'ǝwo. Nyi ŋ́ ji

bǝ ma ɖoŋu n'ǝwo bǝ, wo ŋta ǝ ɖu taagbǝ ye fǝn dǝ ŋ o. 20Nɔvinyǝ! Wɔ ǝdɔ hunna
ŋ cagbǝ Àxotɔ tɔ, wɔ ɛ nǝ jimǝ na fa ŋ sigbǝ nɔvi lǝ xɔsǝ mǝ ǝnǝ. 21Ŋ lǝ ŋrɔ wema
ǝla ɖiɖa ǝwo kidǝ kàkadǝji bǝ, aa wɔ dǝ ǝnu kǝ ŋ lǝ byɔ ǝwo a ji, ŋ nya bǝ aa wɔ ɛ
wugan kǝ ŋ lǝ byɔ ǝwo a. 22Ŋ ka dǝ ji bǝ, mia ɖexo wo la dɔ, i wo a daci ŋ ɖɛ nǝ
ma gbǝ va kpɔ mi.

Amǝcici vɔxo tɔ
23Epafrasǝ kǝ lǝ gàkpamǝ kidǝ ŋ cagbǝ Yesu Kriso sǝnsǝn tɔ a lǝ ci ǝwo, 24Nǝnǝ

kǝ a, tiinhadɔwɔtɔ wo, Makǝ, Arisitakǝ, Demasǝ kidǝ Luka ca, lǝ ci ǝwo. 25Àxotɔ
Yesu Kriso ye fǝnu na nɔ kidǝ mi!

